

Армысың, Әз Наурыз!
Мақсаты: Ұлыстың ұлы күні – Наурыз мерекесі туралы білімдерін кеңейту және түсінік беру.Ұлтымыздың дәстүрін, мерекелерін құрметтеуге,  қастерлеуге тәрбиелеу.
Дамыту мақсаты: шығармашылық қабілетін дамыту. 
Тәрбиелік мақсаты: Ұлттық мерекеге деген құрмет сезімдерін тәрбиелеу.
Білімділік мақсаты: Наурыз мерекесін өткізу, дәстүрлерді таныстыру, Наурыз көже ерекшелігі туралы түсіндіру.
Көрнекіліктер: Наурыз мерекесіне бейнеленген суреттер. Сандық, ою- өрнек,
Торсық. Слайд.  «Наурыз құтты болсын!» «Жыл басы - наурыз!» «Наурыз құт әкелсін!» «Құт береке мейрамы Наурыз жасасын!» 
Балалар музыка әуенімен гүл ұстап топқа кіреді.
Жүргізуші: 
Наурыз тойы құтты болсын ағаларға.
Наурыз тойы құтты болсын аналарға.
Жыл сайын тойлайтын мәңгі бақи,
Наурыз тойы құтты болсын баршамызға.
· Казыр балалар жылдың қай мезгілі?
· Көктем мезгілі.
· Көктем айларын атап беріңдерші?
· Наурыз, Сәуір, Мамыр.
· Ал сендер наурыз айында болатын қандай мерекелерді білесіңдер?
· Әрине наурыз мерекесі.
Жүргізуші: шығыс  күнтізбесінде жаңа жыл басы деп саналды. Күн мен түн теңеледі. Наурыз деген сөз «Нау» жаңа, «рыз» күні деген сөзді білдіреді. Наурыз жақсының жаршысы, ынтымақтың белгісі, өмірге нұр сыйлаған халық қастерлейтін мереке.
Наурыз дәстүрім деп
Адамдар ән салады.
Наурыз тойын еліміз,
Куана қарсы алады.
Әже кіреді:  Наурыз құтты болсын! Осы мейрам әр шаңыраққа, табыс қуаныш әкелсін!
Қош келдің, Наурыз еліме,
Мейірім төгіп жеріме.
Береке бірлік бақ болып,
Орнығып отыр төріме.
«шашу »
«слайд»

Балалардың тақпағы.
Алуа 	Мансур
 Аман төлдеп малымыз,                  	Дастарханда дәміміз,
Таттық тағы сары уыз.                                    Жайдарымыз бәріміз.
Сүті көп те, көмірі аз,                                      Жарасу бар, тату бар,
Болады ғой, науырыз!                                      Қандай жақсы науырыз!

Айша 
Көктем, көктем, көктемде.
Наурыз қыз келіп жеткенде.
Біз қуанып қаламыз,
«Нұрлы» көктемде ән саламыз.
Жүргізуші: Ән «Көктемде көңілді»
Жүргізуші: Наурыз мерекесінде түрлі ұлттық ойындар ойналады екен. Ол ойындар тақия тастамақ, ақ сүйек, қанталапай, білек тіресу және де әр түрлі салт дәстүрлер бар. «Бесік той», «Тұсау кесер», «Тіл ашар». Балалар мына сандықтың ішінде хат бар екен. Қонақтарға сұрақтарды оқу.
Тосын сый: Сандықты ашу ішінде асықтар. Нөмірленген.
1. Наурыз көжені неше түрлі  тағамнан жасайды? Сүр ет, бидай,
2. Қандай ұлттық ойындарды білесіңдер?(алты бақан, орамал тастау, көрші ойыны)
3. Қандай салт дәстүрлерін білесіздер?
4. Ұлттық киімдерді білесіздер?
Жүргізуші:  Уа, халайық, ұлыстың Ұлы күні даланы Қыдыр ата аралайды деседі. Қыдыр ата адамдарға бақ қондырып, дәулет береді екен. Міне – міне қыдыр ата біздің ауылға жақындап қалған сияқты.
«Осы кезде күй әуенмен Қыдыр ата келеді»
Қыдыр ата: 
Ассалаумағалейкум, ұлдарым!
Ассалаумағалейкум, қыздарым!
Армысыздар барша халайық. Сәлеметсіздерме балалар. Наурыз мерекелерің құтты болсын. Сіздерге осы жыл тек қана бақыт ырыс ікелсін.
Жүргізуші: Қош келдіңіз, Қыдыр ата! Төрлетіңіз ата, төрден орын алыңыз. Біздің қадірменді қонағымыз болыңыз.
Қыдыр ата:Ұлыстың ұлы күнінде ұлттық ойындар мен ән, тақпақтар тамашаланған. Балалардың арасында қандай өнерлері бар. Шықсын ортаға тамашалайық.
Жүргізуші: Ендеше, балалардың Наурызға арналған тақпақтарын тамашалаңыз. 
Мадина	Елнұр
Наурыз шаттық әніміз,	Армысыңдар халайық,
Салтанатты сәніміз.	Бармысыздар халайық.
Ән салып, жас кәріміз	наурыз тойын жұп жазбай,
Би, билейміз бәріміз.	Жылды қарсы алайық. 
	Көктем келді бүгін.
	Күнде төкті нұрын,
	Науырыз тойын тойлап,
	Жатырмызғой бүгін.
Бахтияр
Армысың, Наурыз.
Мереке, ырыс, береке.
Қош келдің сені,
Күтуде  бүгін кең өлке.
Қыдыр ата: Өркендерің өссін, балаларым. Бақытты болыңдар!
Жүргізуші:
Біз қазақ халқы әулет дәстүрін қастерлеп, дәстүрлік мұралады насихаттан жүрген халықпыз.
Дәстүрдің озығы бар, жазығы бар,
	Өткеннен бізге жеткен асылы бар.	
Сәбидің кейбір кезін қызықтайтын,
Қазақта «Тұсау кесер» рәсімі бар.


Жүргізуші :
Тұсау кесу дегеніміз 1 жасқа толып, еркін жүре бастаған балбөбектің басқан қадамы құтты болып, одан әрі жаны жамандық көрмей, жүріп кетуіне тілек білдіретін салт.
Күлгенің де той сенің,
Жүргенің де той сенің.
Қызықтасын халайық,
Тұсау кескен бұл күнің
Есте қалсын, жарқыным.
І-жүргізуші:
Әлбетте, баланың тұсауы ала жіппен, қойдың майлы шегімен немесе өрілген көк шөппен кесіледі: Ала жіп ақтық пен адалдыққа жол ашады, майлы шек байлыққа, тоқтыққа жетелейді, көк шөп көбеюге, өсуге, өнуге шақырады.
Бүгінгі күні  Әже өзінің немересі Аружанның «Тұсау кесер» тойын Ұлыстың ұлы күні наурыз мерекесімен тұтастырып, қалың жұрттан бата алу мақсатында осы жерде «Тұсау кесер» тойын өткізбекші.
 Әже:
Алғашқы немерем Аружан жер-Анаға алғаш аяқ басып, үлкен өмір көшіне ермек, із тастамақ. Сол құлынымның тұсауын кесуге өзімнің аяғы жеңіл, жүрісі шапшаң, ақкөңіл, елімізге сыйы, ардақты ана, сүйікті әже, Орынбасар құрбыма немеремнің тұсауын кестіремін.
Ал, келін балам, кішкентай Аружанды ортаға әкеліп, Орынбасар әжесіне табыс ет.
(Осы кезде ақ жайма жайылып, тұсау кесуге қажетті заттар ортаға қойылады.)
Келін бала:
(баланы көтеріп келе жатып айтатын өлеңі:)
Орынбасар:
Айналайын балам, өзің қандай сүйкімді едің. Тіл көзім тасқа.
 (Орынбасар әже қолына ала жіпті алып жатып)
Ала жіппен тұсайын
Аружанның аяғын
Тұсау жібін кесейін
Жасап баба ырымын.
Сағат сайын есейіп,
Шапқыласын құлыным
Аяқтары талмасын
Айналайын, алтыным.
(аяғын байлайды. Қолына қайшысын алып, тұсауын кеседі.)
Қаз-қаз бала, қаз балам.
Қадам бассаң мәз болам.
Қаз баса ғой, қарағым,
Құтты болсын қадамың.
Алға қарай баса бер,
Асулардан аса бер.
(Аружанды жетектеп жүргізеді.)
 ( Ақ жайманың алдын кең ғып ашып баласына жол ашады, шашу шашылады, құттықтаулар айтылады.)
Жүргізуші:
Амантай әжемнің немересінің «Тұсау кесер» тойының құрметіне ән-шашу арнайын.
Әже кіреді: Наурыз мерекесі құтты болсын. Жүргізуші: Сәлеметсіз бе! Төрлетіңіз, біздің қадірменді қонағымыз болыңыз. 
Жүргізуші:  
Қызымызда өнер бар.
Билейді биді мәнерлеп,
Наурыз биін көріңіздер. 
Өнерге баға беріңіздер. Ал, енді бүгінгі наурыз мерекесі құрметіне Наурыз биін тарту етеміз. 
Жүргізуші: Би: Мадина
Жүргізуші: бата бергізу
Ұлыстың күні қазан толса, 
Ол жылы ақ мол болар,
 Ұлы кісіден бата алса,
Ол жылы ақ жол болар. - Демекші.
Ата! «Жаңбырменен жер көгереді, батаменен ел көгереді» - дейді дана халқымыз. Олай болса Ұлыстың ұлы күні  мына отырған немерелеріңізге батаңызды беріңіз.
Қыдыр ата: 
Сұрасаң бата берейін,
Үстем болсын мерейің!
Ықыласпен қол жайсаң,
Ақ тілекті төгейін,
Құт әкелсін жеріме,
Бибітшілік елде болып,
Бақ- даулет қонсын еліме,
Балаларымыз адал болып,
Елін жерін қорғасын. Әумин!
Жүргізуші: Айтқаныңыз келсін, ата! Рахмет.
Жүргізуші: келген қонақтарымызға сыйлығымызды тарту етейік.
Қыдыр ата: Жыйылған қауым! Күндерің ұлысты да, жемісті болсын! Келер жылы амандықта кездескенше сау болыңдар!
(Қыдыр ата балалармен және келген қонақтармен қоштасып шығып кетеді)

Жүргізуші: 
Ән қосылып әніңе,
Сән қосылып сәніңе.
Ой қосылып ойыңа 
бой қосылып бойыңа 
Аман есен жүрейік,
Келесі Наурыз тойына!
 барлығы шығып Би: «Қара жорға»










